KLAS MATÈNÈL-2yèm ANE
Konpreyansyon
1. Ale nan bibliyotèk lekòl la, bibliyotèk piblik, oswa yon libreri lokal chak semèn pou li yon liv ansanm. Lè ou fin li liv la, pale ak pitit ou sou sa ki te pase nan kòmansman, mitan, ak fen istwa a. 
2. Ale nan bibliyotèk lekòl la, bibliyotèk piblik, oswa yon libreri lokal chak semèn pou li yon nouvo liv ansanm. Lè ou fin li chak istwa, mande pitit ou pou li redi ou istwa a. Retounen sou istwa a pou reli seksyon yo si timoun ou an bezwen ou redi li istwa a nan lòd.
3. Mete 15 minit apa kòm yon tan espesyal pou li pou timoun ou an. Avan ou li chak liv, li tit la epi fè yon koudèy sou kouvèti an ak foto yo ki anndan li. Mande timoun  ou an  sou kisa li panse liv la kapab ye (prediksyon). Lè nou fin li liv la, revize prediksyon li te fè an. Èske prediksyon li an te bon? Si non, sa ki te pase?
4. Ale nan bibliyotèk lekòl la, bibliyotèk piblik, oswa yon libreri lokal chak semèn pou li yon nouvo liv ansanm. Li tit la epi gade kouvèti an ak foto yo ki anndan li. Mande timoun ou an pou li prevwa sou kisa liv la ye. Lè nou fin li liv la, revize prediksyon li  te fè an epi poze kesyon sou pèsonaj yo, kad la, pwoblèm ak solisyon an. 
5. Jwèt Reyalite ak Opinyon: Di timoun ou an yon fraz epi mande li si se yon reyalite oubyen yon opinyon. Pa egzanp: Li fè bon (Opinyon). Yon chyen ka jape. (Reyalite).
6. Pliye yon fèy papye an twa pati. Fè timoun ou an desine yon bagay li te fè nan lòd. Apresa ede timoun ou an ekri yon fraz anba chak foto kote li eksplike kisa li te fè avan, apre, epi an dènye. 
